
REGOLAMENT TA’ IMPLIMENTAZZJONI TAL-KUMMISSJONI (UE) 2026/1751 

tal-20 ta’ Lulju 2026 

li jikkoreġi r-Regolament ta’ Implimentazzjoni (UE) 2026/154 rigward il-miżuri tranżizzjonali 

(Test b’rilevanza għaż-ŻEE) 

IL-KUMMISSJONI EWROPEA,

Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament (KE) Nru 1831/2003 tal-Parlament Ewropew u tal-Kunsill tat-22 ta’ Settembru 2003 
dwar l-addittivi għall-użu fl-għalf tal-annimali (1), u b’mod partikolari l-Artikolu 9(2) tiegħu,

Billi:

(1) Is-sustanza tat-tafal sepjolitiku ġiet awtorizzata bħala addittiv tal-għalf bir-Regolament ta’ Implimentazzjoni tal- 
Kummissjoni (UE) 2026/154 (2) għal perjodu ta’ 10 snin għall-ispeċijiet kollha tal-annimali għajr ir-ruminanti għall- 
produzzjoni tal-ħalib jew għar-riproduzzjoni, għall-ħnienes miftuma tal-ispeċijiet porċini, għall-ispeċijiet porċini 
għat-tismin, għas-salmonidi u għat-tiġieġ għat-tismin fil-kategorija “addittivi teknoloġiċi” u fil-gruppi funzjonali 
“leganti” u “antiagglomeranti”. Ir-Regolament ta’ Implimentazzjoni (UE) 2026/154 emenda wkoll ir-Regolament ta’ 
Implimentazzjoni tal-Kummissjoni (UE) 2023/263 (3).

(2) Normalment miżuri tranżizzjonali jiġu previsti mal-evalwazzjoni mill-ġdid tal-addittivi awtorizzati skont id-Direttiva 
tal-Kunsill 70/524/KEE (4), li jippermettu lill-partijiet interessati jħejju ruħhom biex jissodisfaw ir-rekwiżiti l-ġodda li 
jirriżultaw mill-awtorizzazzjoni. Madankollu, bi żball r-Regolament ta’ Implimentazzjoni (UE) 2026/154, nesa 
jipprevedi dawn il-miżuri tranżizzjonali rigward l-ispeċijiet kollha tal-annimali għajr ir-ruminanti għall-produzzjoni 
tal-ħalib jew għar-riproduzzjoni, il-ħnienes miftuma tal-ispeċijiet porċini, l-ispeċijiet porċini għat-tismin, 
is-salmonidi u t-tiġieġ għat-tismin.

(3) Għalhekk, jenħtieġ li r-Regolament ta’ Implimentazzjoni (UE) 2026/154 jiġi kkoreġut kif xieraq billi jiġu previsti 
miżuri tranżizzjonali dwar l-introduzzjoni fis-suq tat-tafal sepjolitiku u dwar l-użu tiegħu, kif awtorizzat skont 
id-Direttiva tal-Kunsill 70/524/KEE, għall-użu għall-ispeċijiet kollha tal-annimali għajr ir-ruminanti għall- 
produzzjoni tal-ħalib jew għar-riproduzzjoni, għall-ħnienes miftuma tal-ispeċijiet porċini, għall-ispeċijiet porċini 
għat-tismin, għas-salmonidi u għat-tiġieġ għat-tismin.

(4) Sabiex jiġu evitati t-tfixkil fis-suq u l-konsegwenzi detrimentali għall-operaturi kkonċernati minħabba l-assenza tal- 
miżuri tranżizzjonali fir-rigward tal-annimali fil-mira kkonċernati fir-Regolament ta’ Implimentazzjoni 
(UE) 2026/154, jenħtieġ li dan ir-Regolament jidħol fis-seħħ b’urġenza u japplika b’mod retroattiv mid-data tad-dħul 
fis-seħħ tar-Regolament ta’ Implimentazzjoni (UE) 2026/154.

(5) Il-miżuri previsti f’dan ir-Regolament huma f’konformità mal-opinjoni tal-Kumitat Permanenti dwar il-Pjanti, 
l-Annimali, l-Ikel u l-Għalf,

Il-Ġurnal Uffiċjali 
tal-Unjoni Ewropea 

(1) ĠU L 268, 18.10.2003, p. 29, ELI: http://data.europa.eu/eli/reg/2003/1831/oj.
(2) Ir-Regolament ta’ Implimentazzjoni tal-Kummissjoni (UE) 2026/154 tat-23 ta’ Jannar 2026 dwar l-awtorizzazzjoni tat-tafal sepjolitiku 

bħala addittiv tal-għalf għall-ispeċijiet kollha tal-annimali għajr ir-ruminanti għall-produzzjoni tal-ħalib jew għar-riproduzzjoni, 
il-ħnienes miftuma tal-ispeċijiet porċini, l-ispeċijiet porċini għat-tismin, is-salmonidi u t-tiġieġ għat-tismin u li jemenda r-Regolament 
ta’ Implimentazzjoni (UE) 2023/263 fir-rigward tat-termini tal-awtorizzazzjoni tat-tafal sepjolitiku bħala addittiv tal-għalf għas- 
salmonidi u għat-tiġieġ għat-tismin (ĠU L, 2026/154, 26.1.2026, ELI: http://data.europa.eu/eli/reg_impl/2026/154/oj).

(3) Ir-Regolament ta’ Implimentazzjoni tal-Kummissjoni (UE) 2023/263 tas-7 ta’ Frar 2023 li jikkonċerna l-awtorizzazzjoni tat-tafal 
sepiolitiku bħala addittiv fl-għalf għar-ruminanti tal-ħalib, Suidae miftuma u għat-tismin, salmonidi u tiġieġ għat-tismin (ĠU L 37, 
8.2.2023, p. 1, ELI: http://data.europa.eu/eli/reg_impl/2023/263/oj).

(4) Id-Direttiva tal-Kunsill 70/524/KEE tat-23 ta’ Novembru 1970 li tirrigwarda addittivi f’għalf għall-bhejjem (ĠU L 270, 14.12.1970, 
p. 1, ELI: http://data.europa.eu/eli/dir/1970/524/oj).

http://data.europa.eu/eli/reg/2003/1831/oj
http://data.europa.eu/eli/reg_impl/2026/154/oj
http://data.europa.eu/eli/reg_impl/2023/263/oj
http://data.europa.eu/eli/dir/1970/524/oj


ADOTTAT DAN IR-REGOLAMENT:

Artikolu 1

Korrezzjoni tar-Regolament ta’ Implimentazzjoni (UE) 2026/154

Fir-Regolament ta’ Implimentazzjoni (UE) 2026/154 jiddaħħal l-Artikolu 3a li ġej:

“Artikolu 3a

Miżuri tranżitorji

1. Is-sustanza tat-tafal sepjolitiku u l-premixxela li fihom dik is-sustanza, li huma maħsuba għall-ispeċijiet kollha tal- 
annimali għajr ir-ruminanti għall-produzzjoni tal-ħalib jew għar-riproduzzjoni, għall-ħnienes miftuma tal-ispeċijiet 
porċini, għall-ispeċijiet porċini għat-tismin, għas-salmonidi u għat-tiġieġ għat-tismin, u li jiġu prodotti u ttikkettati qabel 
it-22 ta’ Jannar 2027 f’konformità mar-regoli applikabbli qabel it-22 ta’ Lulju 2026 jistgħu jibqgħu jiġu introdotti fis-suq u 
jintużaw sakemm jispiċċaw l-istokkijiet ikkonċernati.

2. L-għalf kompost u l-materjali tal-għalf li fihom is-sustanza msemmija fil-paragrafu 1, li huma maħsuba għall- 
ispeċijiet kollha tal-annimali għajr ir-ruminanti għall-produzzjoni tal-ħalib jew għar-riproduzzjoni, għall-ħnienes miftuma 
tal-ispeċijiet porċini, għall-ispeċijiet porċini għat-tismin, għas-salmonidi u għat-tiġieġ għat-tismin, u li jiġu prodotti u 
ttikkettati qabel it-22 ta’ Lulju 2027 f’konformità mar-regoli applikabbli qabel it-22 ta’ Lulju 2026 jistgħu jibqgħu jiġu 
introdotti fis-suq u jintużaw sakemm jispiċċaw l-istokkijiet ikkonċernati jekk huma maħsuba għall-annimali li jipproduċu 
l-ikel.

3. L-għalf kompost u l-materjali tal-għalf li fihom is-sustanza msemmija fil-paragrafu 1, li huma maħsuba għall- 
ispeċijiet kollha tal-annimali għajr ir-ruminanti għall-produzzjoni tal-ħalib jew għar-riproduzzjoni, għall-ħnienes miftuma 
tal-ispeċijiet porċini, għall-ispeċijiet porċini għat-tismin, għas-salmonidi u għat-tiġieġ għat-tismin, u li jiġu prodotti u 
ttikkettati qabel it-22 ta’ Lulju 2028 f’konformità mar-regoli applikabbli qabel it-22 ta’ Lulju 2026 jistgħu jibqgħu jiġu 
introdotti fis-suq u jintużaw sakemm jispiċċaw l-istokkijiet ikkonċernati jekk huma maħsuba għall-annimali li ma 
jipproduċux l-ikel.”

Artikolu 2

Dħul fis-seħħ u applikazzjoni

Dan ir-Regolament għandu jidħol fis-seħħ fil-jum wara dak tal-pubblikazzjoni tiegħu f’Il-Ġurnal Uffiċjali tal-Unjoni Ewropea.

Għandu japplika mill-15 ta’ Frar 2026.

Dan ir-Regolament għandu jorbot fl-intier tiegħu u japplika direttament fl-Istati Membri kollha.

Magħmul fi Brussell, l-20 ta’ Lulju 2026.

Għall-Kummissjoni
Il-President

Ursula VON DER LEYEN

MT ĠU L, 21.7.2026 

2/2 ELI: http://data.europa.eu/eli/reg_impl/2026/1751/oj


	Regolament ta’ Implimentazzjoni tal-Kummissjoni (UE) 2026/1751 tal-20 ta’ Lulju 2026 li jikkoreġi r-Regolament ta’ Implimentazzjoni (UE) 2026/154 rigward il-miżuri tranżizzjonali 

